
Премиерите Заев и Борисов на чествувањето на Св.Кирил во Рим: Го потврдуваме нашето искрено пријателство, мисијата на Св.Кирил и Методиј е порака за дијалог и меѓусебно разбирање
Четврток, 24 Мај 2018 15:00

Претседателот на Владата на Република Македонија, Зоран Заев и владината
делегација во состав Оливер Спасовски, заменик - претседател во Владата и
министер за внатрешни работи, Роберт Алаѓозовски, министер за култура, Виктор
Димовски, државен секретар во Министерството за надворешни работи, Дане
Талески, советник за надворешна политика на ПВРМ и Даријан Сотировски,
директор на Комисија за односи со верски заедници, денеска, во рамките на
посетата на Република Италија и на Светата Столица (Ватикан) по повод
Манифестацијата „Македонија во чест на Св. Кирил“ учествуваше во заеднички
активности за чествување на делото на светите браќа Кирил и Методиј, со
делегацијата на Република Бугарија предводена од премиерот Бојко Борисов...

        Двете владини делегации предводени од премиерите Заев и Борисов учествуваа намолебенот и на церемонијата на полагање на венец на гробот на Св. Кирил воБазиликата Сан Клементе во Рим.  Со црковната служба на македонската православна црква, молебен во чест на СветиКирил, началствуваше Митрополит Европски Пимен, во сослужение со МитрополитКумановски и осоговски Јосиф, и Митрополит Тетовски и гостиварски Јосиф.Митрополитот Европски Пимен, после црковната служба одржа беседа за црковнотодело на Свети Кирил и за неговиот брат Свети Методиј.    

    Потоа, двајцата претседатели на Влади, Зоран Заев и Бојко Борисов положија венцисвежо цвеќе на спомен плочата во чест папата Адријан II, во Базиликата Санта МаријаМаџоре и имаа заедничка изјава пред присутните медиуми.  Премиерот Заев во своето обраќање истакна дека со својот подвиг и мисија, СветиКирил и неговиот брат Свети Методиј, ја задолжија тогашната сесловенска христијанскацивилизација, и дека нивната просветителска мисија има посебно место во историјата намакедонската држава, како и посебно место во историското и духовното наследство ина другите народи на Балканот, како што е нивното достојно место во историјата наРепублика Бугарија.  „Со заедничките активности за одбележување Светите браќа Кирил и Методиј, ние гопотврдуваме нашето искрено пријателство и заедно до целиот свет ја испраќамехуманата порака на мисијата на Свети Кирил и Методиј, а тоа е порака за дијалог имеѓусебно разбирање“, нагласи Претседателот на Владата на Република МакедонијаЗоран Заев.  Тој додаде дека нивното дело тогаш имало наднационална, цивилизаторска иобединувачка улога, и преку писмо разбирливо за словенските народи го организиралезаедништвото во црквата, во Христа, како суштинска карактеристика на христијанскатавера.    

    „Мисијата на Светите браќа Кирил и Методиј е еден од првите примери на поврзувањена различни култури со истовремено почитување на разликите. Тоа е вредност на којание и денеска се повикуваме, сеќавајќи се на нив и на историјата, истовремено свртенисо поглед кон иднината за која велиме дека заедничкитe допирни точки не нè делат,туку нè поврзуваат. Оваа вредност, еве и после повеќе од 1150 години нè учи и нèинспирира“, рече премиерот Заев во своето обраќање пред медиумите по поводчествувањата во рамките на манифестацијата „Македонија во чест на Свети Кирил“.  „Во тој дух ние денеска можеме да кажеме дека Република Македонија го чува и гонегува делото на Светите браќа, заедно со сите народи, заедно со народот наРепублика Бугарија, кои чувствуваат ист долг кон нивната мисија и наследство, и ќе јаслават нивната цивилизаторска мисија со достоинство и чест во името на граѓаните надвете земји, како и во името на сите словенски народи кои негуваат почит кон Светитебраќа Кирил и Методиј. Нека е вечен нивниот спомен и нека ни е за многу годиниголемиот празник Свети Кирил и Методиј“.    

  Претседателот на Владата на Република Бугарија во своето обраќање истакна дека сочествувањето на празникот пред плочите каде е осветена нашата азбука се сеќаваме ина тоа колку големи дипломати биле Свети Кирил и неговиот брат Методиј во тоа време,кога требало да го убедат папата Адријан II дека треба да се шири словенското писмо.  Премиерот Борисов рече дека заедничкото учество во активностите за оддавање начест на Свети Кирил со владиците од македонската и бугарската православна црква јапотврдува заедничката определба за пријателство и добрососедство меѓу двете земји, идека споделувањето и меѓусебната почит кон историските настани и ликови, го градатпатот на иднината меѓу Република Македонија и Република Бугарија. Наместо овиепразници да прават раздор меѓу двата народи, може да нè зближуваат, заклучипремиерот Борисов.    

